
Dáta: Déardaoin, an 7 Samhain 2019

Am: 9.30 r.n. – 5 i.n.

Ionad: Loughrea Hotel and Spa, Baile Locha Riach, Co. na Gaillimhe

Teideal na 
Comhdhála

Democracy  
& the People

COSTAS:

€10
LÓN & TAE/CAIFE 

SAN ÁIREAMH



Clár
9.30 r.n. - 10.00 r.n.  Clárú & Tae/Caife

10.00 r.n. - 10.15 r.n.  Focal Fáilte ón gComh. Jimmy McClearn, 
Cathaoirleach, Comhairle Chontae na Gaillimhe

10.15 r.n. - 11.00 r.n. ‘Liam Mellows, Democrat or Demagogue: Personal 
Writings and Political Speeches’ 
leis an Dr Conor McNamara  

11.00 r.n. - 11.15 r.n. Tae/Caife

11.15 r.n. ~ 12.30 i.n. ‘Provincial talks for Military Service (1916-1923) 
Pensions Collection ~ Connacht’ 
le Robert McEvoy

12.30 i.n. - 1.30 i.n. Lón

1.30 i.n. - 2.15 i.n. ‘What it said in the papers a century ago ~ Loughrea 
and County Galway in 1919’ 
le Steve Dolan

2.15 i.n. ~ 3.00 i.n. ‘Stacking the coffins: the impact of the 1918-1919 
influenza pandemic on Loughrea and Ireland’  
leis an Dr Ida Milne 

3.00 i.n. ~ 3.15 i.n. Tae/Caife

3.15 i.n. ~ 4.00 i.n. ‘The Mutiny of the 1st Battalion of the Connaught 
Rangers in 1920’ 
le Joe Loughnane

4.00 i.n. ~ 4.45 i.n. ‘The majority have emigrated: Post-Civil War Cumann 
na mBan Emigration’    
le Síobhra Aiken 

Dáta: Déardaoin, an 7 Samhain 2019 | Am: 9.30 r.n. – 5 i.n.

Ionad: Loughrea Hotel and Spa, Baile Locha Riach, Co. na Gaillimhe

Taispeántas: Beidh ábhar ó ré na réabhlóidíochta ar taispeáint ag Dave 
Swift agus Claíomh i rith an lae.

Síobhra Aiken
Is scoláire de chuid na Comhairle Taighde ar chlár iarchéime Rialtas na hÉireann í Síobhra Aiken 
atá lonnaithe in Ionad an Léinn Éireannaigh in Ollscoil na hÉireann, Gaillimh.  Déantar cíoradh 
ina cuid taighde dochtúireachta ar an tráma a bhain le cuimhne ar Chogadh na gCarad (1922-
1923) trí lorg an tráma a aimsiú i dtuairiscí éagsúla, pearsanta, liteartha agus (uath)fhicsin, le 
daoine a bhí páirteach sa choimhlint. Rinne sí comheagarthóireacht ar The Men Will Talk to 
Me: Ernie O’Malley’s Interviews with the Northern Divisions (Merrion Press 2018). Rinne sí obair 
coimeádaíochta freisin ar mhórthaispeántas, ‘Fathach File: Reluctant Modernist’, maidir leis an 
nua-fhile Gaeilge Máirtín Ó Direáin agus d’fhoilsigh sí cnuasach eagraithe dá chuid próis faoin 
teideal An Chuid Eile Díom Féin: Aistí le Máirtín Ó Direáin (Cló Iar-Chonnacht 2018). Bhí sí ina 
Scoláire Fulbright i rith na bliana 2013–14 in Elms College, Springfield, Massachusetts agus tá 
ailt foilsithe aici in irisí réamh-mheasa léinn, Comhar Taighde agus Éire-Ireland ina measc, faoi 
ghnéithe d’Athbheochan an Ghaelachais sna Stáit Aontaithe. 

Teideal na Léachta
‘The majority have emigrated’: Post-Civil War Cumann na mBan Emigration 

Achoimre ar Ábhar na Léachta
Déantar cíoradh sa pháipéar seo ar a oiread a chuaigh daoine de Chumann na mBan ar imirce 
tar éis Chogadh na gCarad (1922-1923). Déanfar freisin an cion oibre a rinne eisimirceánaigh 
mná maidir le gluaiseacht an phoblachtánachais thar lear a mheas.

Steve Dolan
Staraí é Steve Dolan a bhfuil cónaí air in oirthear na Gaillimhe. Tá céim MBA aige ó OÉG agus 
céim MA sa stair ó Ollscoil Luimnigh.  Tá ábhar foilsithe aige i bhfoilseacháin oidhreachta, tá 
sé ina eagarthóir ar iris Chumann Staire agus Seandálaíochta Oirdheisceart na Gaillimhe agus 
ina léachtóir páirtaimseartha le stair agus cúrsaí oidhreachta. 

Teideal na Léachta
“What it said in the papers a century ago – Loughrea and County Galway in 1919”

Achoimre ar Ábhar na Léachta
Cuirtear i láthair sa léacht seo na scéalta móra nuachta go háitiúil agus go náisiúnta céad bliain 
ó shin agus fitear le chéile na nithe is mó a chuir isteach ar mhuintir Bhaile Locha Riach sa 
bhliain 1919.

Cuntas ar na Léachtóirí  
agus ar na Léachtaí

Joe Loughnane
Tá Joe ina bhall de Chumann Cuimhneacháin Bhaile Locha Riach.  Tá céim MA aige sa stair 
mhíleata, an réimse den stair is mó is spéis leis.  Tá saineolas aige ar na Connaught Rangers, ar 
an gcéad chogadh domhanda agus ar mhuintir an cheantair a raibh baint acu leis an gcogadh 
sin.  Bíonn léachtaí á dtabhairt ag Joe do ghrúpaí éagsúla faoin gCéad Chogadh Domhanda.

Teideal na Léachta
“The Mutiny of the 1st Battalion of the Connaught Rangers in 1920”

Achoimre ar Ábhar na Léachta
Beidh céad bliain caite an bhliain seo chugainn ó tharla an Cheannairc san India sa bhliain 1920.  
Díreofar sa chaint seo ar an eachtra sin agus féachfar lena bhfuil d’eolas ar fáil a úsáid chun ar 
tharla a mhíniú. Bhí cuid mhór d’fhir as Gaillimh agus as iarthar na hÉireann páirteach ann, John 
Oliver as Baile Locha Riach, ar dhuine acu siúd a d’fhulaing.  

Ida Milne
An stair shóisialta, go háirithe maidir le cúrsaí galair, a shaothraíonn Ida Milne agus baineann 
sí leas as an stair béaloidis chomh maith.  Foilsíodh ábhar an tráchtais PhD maidir leis an 
fliú faoin teideal Stacking the Coffins, Influenza, War and Revolution in Ireland, 1918-1919 
(Manchester University Press, 2018). Tá sí páirteach i gcraobhchóras taighde idirnáisiúnta maidir 
le toradh phaindéim fliú 1918-1919 ar fud an domhain.  Tá sí ina léachtóir le Stair na hEorpa 
i gColáiste Cheatharlach agus ina comhalta de choiste eolaíocht staire Acadamh Ríoga na 
hÉireann agus ina cathaoirleach ar mheitheal sláinte agus timpeallachta Chomhdháil Eolaíocht 
Shóisialta na hEorpa agus ina comh-uachtarán ar choiste idirnáisiúnta Chumann na Staire Béil. 
Luaitear a leabhar ar liosta na saothar atá ardmholta ag Choice Books. 

Teideal na Léachta
 “Stacking the coffins: the impact of the 1918-1919 influenza pandemic on Loughrea and Ireland”

Achoimre ar Ábhar na Léachta
Is fada stair fliú na mblianta 1918-19 faoi cheilt, ceilte ag scéalta faoi ré na réabhlóidíochta agus 
na cogaíochta.
B’fhéidir gur ceilte os comhair an tsaoil a bhí sé agus cur isteach ag galair eile ar chuid mhór de 
theaghlaigh na hÉireann.  Ní raibh an bás ó ghalar neamhchoitianta ar chor ar bith in Éirinn an 
tráth sin ach ní mar a chéile a fheictear an cás do lucht na linne seo. Déanfar cíoradh sa pháipéar 
seo ar thionchar an fhliú trí scéalta nuachta, staitisticí agus scéalta pearsanta faoin bhfulaingt 
agus faoin mbás a chur i láthair.

Robert McEvoy
Tá Rob McEvoy fostaithe ag Bailiúchán na bPinsean Seirbhíse Míleata (1916-1923). Bhain sé céim 
Mháistreachta amach i mBainistíocht Cartlann agus Taifead agus tá níos mó ná deich mbliana 
caite aige i mbun ghairm na cartlannaíochta.  Bhain sé Máistreacht sa Stair amach roimhe sin 
agus tá spéis faoi leith aige i stair na hÉireann sa fichiú aois agus i dTuaisceart Éireann.  Tá sé ag 
obair ar thionscadal na bpinsean ón mbliain 2012 i leith agus é leagtha de dhualgas air ábhar a 
phróiseáil lena chur ar fáil don phobal agus tabhairt faoi bhearta poiblíochta de réir mar is gá. 

Teideal na Léachta
“Provincial talks for Military Service (1916-1923) Pensions Collection - Connacht.

Achoimre ar Ábhar na Léachta
Díreofar sa chaint ar ré na réabhlóidíochta i gCúige Chonnacht le béim faoi leith ar bhlianta 
Chogadh na Saoirse agus Chogadh na gCarad 1919-1923 de réir mar atá léiriú le fáil ó ábhar i 
mBailiúchán na bPinsean Seirbhíse Míleata. Tá toirt agus réimse ag baint leis an mBailiúchán sin 
seachas aon fhoinse staire eile maidir leis an tréimhse chinniúnach seo i stair na hÉireann.

Conor McNamara
Tá cúig shaothar léinn faoi Éirinn tar éis aimsir an drochshaoil curtha ar fáil, ina údar agus ina 
eagarthóir, ag an Dr Conor McNamara ina measc, The West of Ireland in War and Revolution: 
Galway 1913-22 (2018) agus Liam Mellows, Soldier of the Irish Republic (2019). Tá sé ag teagasc 
faoi láthair d’Ollscoil Minnesota, ar chlár staidéir Bhaile Átha Cliath.   Tá gradaim náisiúnta 
gnóthaithe aige, Taighdeoir Staire 2011 na Leabharlainne Náisiúnta san áireamh.

Teideal na Léachta
“Liam Mellows, Democrat or Demagogue: Personal Writings and Political Speeches”

Achoimre ar Ábhar na Léachta
Bhí Liam Ó Maoilíosa ina TD do Ghaillimh an tráth a raibh ról tábhachtach aige maidir leis na 
fórsaí a bhí ag cur in aghaidh an chonartha a eagrú sular thosaigh Cogadh na gCarad.  Sa 
léacht seo, scrúdaítear meon Uí Mhaoilíosa, a chuid aidhmeanna polaitíochta agus an t-ábhar 
díospóireachta maidir le cur in aghaidh an Chonartha agus a dhiongbháilte a bhí sé in aghaidh 
bhunú an tSaorstáit.

Colman Shaughnessy
Duine de bhunaitheoirí Ghrúpa Cuimhneacháin Bhaile Locha Riach é Colman a chaith seal 
ina Oifigeach Raidió sa Chabhlach Trádála. Tá sé an-tugtha don staidéar ar chultúr agus ar 
oidhreacht Bhaile Locha Riach agus an cheantair máguaird.  Bíonn Colman ina threoraí ar 
shiúlóidí oidhreachta timpeall Bhaile Locha Riach agus tugann sé cúnamh in Iarsmalann Chluain 
Fearta le linn na Seachtaine Oidhreachta.

Is féidir áit ag an gcomhdháil seo a chur in áirithe 
saor in aisce ach scéal a chur chuig duine acu seo 

a leanas:
Marie Mannion, An tOifigeach Oidhreachta,  

Comhairle Chontae na Gaillimhe. 
Teil: 091 509198/087 9088387 nó ríomhphost mmannion@galwaycoco.

ie

nó
Colman Shaughnessy, Grúpa Cuimhneacháin Bhaile Locha Riach 
Teil: 00353 862489319 nó ríomhphost shaughnessy@eircom.net   

nó
Joe Loughnane, Grúpa Cuimhneacháin Bhaile Locha Riach 

Teil: 00353 876754328 nó ríomhphost joeloughnane52@gmail.com
nó

Michael Maher, Cloch an Stuaicín, Baile Locha Riach, Co. na Gaillimhe  
Teil: 00353 86 8109185 ríomhphost: mmaher@cllr.galwaycoco.ie

Grúpa Cuimhneacháin Bhaile Locha Riach a d’eagraigh an chomhdháil i gcomhar le Comhairle Chontae na Gaillimhe.

Tá cúnamh maidir leis an gcomhdháil á chur ar fáil ag an Roinn Cultúir, Oidhreachta agus Gaeltachta faoi Shraith an Phobail de 

chlár Dheich mBliana Chomóradh an Chéid. 

Is beart é seo de chuid Straitéis Cuimhneacháin Deich mBliana Chomhairle Chontae na Gaillimhe 2013-2023.

2013-2023
The County of Galway Decade of Commemorations 
Deich mBliana Cuimhneachán Chontae na Gaillimhe

